
 

 

ÅRSMELDING 2018 

 
Styret: 
Leiar: - Oddvar Eide Nestleiar: - Alf Angelskår 
Kasserer: Øystein Valle Skrivar: - Petter H Fosse 
Styremedlem: Haldis Kårdal Varamedlemmer: 
 Kjell Sagstad og Sveinung Mo 

Styremøter/Medlemer: 
Det er halde 6 styremøter og 48  saker har vore behandla. Klubben har sidan 2013 desse 
arbeidgruppene: Tekn vedlikehald, Materiell, Arrangement, Administrasjon, Bok. 
 
Klubben har ved årsskiftet 171 medlemmer av desse er ca 30 aktive med reparasjonar, vedlikehald, 
kjøring og styrearbeid. 
 
Dugnadskveldane første onsdag i månaden har hatt godt frammøte.  
 
Kjøreoppdrag: 
Til saman i 2018 er det utført 106 oppdrag, fordelt på 18 sjåførar, og samla dugnadskjøring har utgjort 
om lag 700 timar. Det er kjørt ca. 16 960 km på leigekjøring, og inntektene på kjøringa er 
imponerande kr 507 480,-  Totalt er det kjørt 19 840 km inkl. kjøring til Landsstemne i Ulsteinvik.   
 
Styret vil få rette ei stor takk til sjåførane som har stilt opp.  
 
Reparasjonar og vedlikehald - bussane: 
Det har vore jobba jamnt og trutt med bussane om onsdagane, frå januar til forsommaren og frå august 
og ut året. Ein trufast gjeng på 10-15 medlemer har stått for dette, og samla har dei  utført om lag 700 
dugnadstimar. Av større arbeid kan nemnast: 

 
R-1111 Skifta hydrovac, justering av mellomaksel og kardang. Diverse 

vedlikehaldsarbeid og rep. av smårust og flikking  
 

R-51003 Skifta kompressor, stor reparasjon på Kvam Auto for av rustskade i front. 
Reparasjon av skade bak og skifta bakrutepakning, lakkering i front og bakpart.  
Diverse arbeid og vedlikehald etter EU-kontroll 
 

SN 24558 
 

Reparasjon på Bergen Lakksenter i Arna av rust, rep. av speilruter og lakkering i 
front. Diverse arbeid og vedlikehald etter EU-kontroll. Rep. av takvifter  
  

SR 15478 
 
 
 

Understellsbehandling mot rust. Reparasjon av punktert siderute. Skifta 
motoroljetank og diverse oljerør. Skifta vannslanger. Skifta deler av 
ekshaustanlegg og rep. av motorbrems. Diverse arbeid og vedlikehald etter EU-
kontroll 

 
Ei stor takk frå Styret til alle som jobbar med bilane.  
 



 
 
 
Overtaking av Chevrolet 1929 

I tråd med intensjonsavtale har klubben overteke bussen etter at Prosjektet CH29 vart avslutta 
i september, og bussen er registrert på R-759. Det følgjer med Kr 41 006,- som er øyremerka 
bussen  og garasjen. I tillegg er det kjøpt ein brukt tilhenger til kr 22 000,- til å frakta bussen 
over lengre distanser.  
 
Rødland-garasjen: 
Kledninga på sørsida er no komplett eg Styret har vedteke å få garasjen isolert og pålagt nytt tak og ny 
port. Arbeidet innvendig er i gang, og vil prøva å verte fullført i 2019. Kostnadsramme på  
ca kr 150 000,-  Garasjen er no brukt til lager og vinteropplag av Chevrolet R-759. 
 
Veteranbuss-treffet i Ulsteinvik 19.-20. mai: 
I år deltok klubben med alle bussane. Totalt 23 medlemer var med. Vi starta frå Knarvik 18. mai om 
morgonen, og var tilbake søndag kveld. 
Klubben fekk pris for beste 70-74 taller for SN 24558, og leiaren vår Oddvar Eide vart velfortent 
tildelt RHF/Walther J Wold sin Hederspris for sitt arbeid i Veteranbussmiljøet og innan samferdsle. 
 
Fjordsteam i Bergen 3.-5. august 
Klubben deltok med R-759 og R-1111 utstilte, der det også var bra boksalg. 
 
Medlemstur til Stavanger 5.-7. oktober                ; 
I alt 22  medlemer deltok. Vi reiste med SR 15478 til Bergen og vidare med Fjord Line sin 
«Stavangerfjord» til Risavika. Lørdagen drog vi først til TS Motormuseum på Tjelta – eit imponerande 
anlegg med alle slags kjøretøy – frå motorsyklar til gravemaskiner. Vidare til Gjesdal Strikkeri i 
Oltedal og Figgjo Fajanse i Ålgård. Retur søndagen via E 134 og E 39 til Knarvik. 
 
Julebord for dugnadsjengen på Sansetunet 4. Desember 
36 medlemer  deltok, inkl. dei som har arbeidd dugnad på Chervoleten på Fammestad. 
 
Bokprosjekt 
BNT boka og INDL boka kom i salg i siste halvdel av mai, og det har ved årskifte seld bøker for  
Kr  144.450,- 
                                     
Leigetilhøve i Knarvik 
Det er inngått avtale med Nettbuss om vidare leige av lokala vi disponerer i Knarvik inkludert 
verkstaden om onsdagane. I tillegg har vi fått to rom mellom klubblokalet og det inste lageret. 
SR 15478 har fått eigen plass med straumtilkobling på austisda av bygningen. 
 
Epilog: 
Styret vil få rette ei takk til medlemane for støtte og innsats i 2018, alt frå innskot i form av kontingent 
til dugnad på ymse vis. Til det siste hadde det vore fint om fleire vert med! 
 
Ei stor takk også til Nobina og frå august Nettbuss, Nordhordland for velvillig utlån av verkstadlokale 
og møterom.   
 
Januar 2019 
Styret. 

 



          


